
Unha amarga victoria

Narrativa Perdedores, noctambulos e adictos ao amor
crdzanse na altima novela de Xosé Carlos Caneiro

mpezarei cunha obvieda-

de: a obra que Xosé Carlos

Caneiro (Verin, 1963) leva

publicada permitelle ocu-
par xa unha péaxina destacada na
historia da cultura galega. £ o Gni-
co autor, xunto a Inma Lépez Silva
(Santiago, 1978), en ter recibido os
dous premios de novela mellor do-
tados do pais, o Xerais —en 1992, con
O infortunio da soidade-, e o Blanco
Amor -con Fbora, no ano 2000, que
foi ademais Premio Eixo Atlantico-
Non remata af a listaxe de galardéns
que acumula o escritor verinés: ten
o Torrente Ballester (Un xogo de apé-
crifos, Xerais, 1997), o Garcia Barros
(Talvez melancolia, Espiral Maior,
1999), o Vicente Risco de narrativa
fantastica (A rosa de Borges, Sotelo
Blanco, 2000) e outros mais no dm-
bito da poesia, como o Celso Emilio
Ferreiro, o Cidade de Ourense ou o
Johan Carballeira. A stia obra cofiece
unha difusién que para si quixeran
a maioria dos autores galegos, mais
non por iso deixa Caneiro de sentir-

se ignorado polo sistema, mesmo
maltratado, recompensado apenas
polo entusiasmo dun bo nimero de
devotisimos seguidores que agrade-
cen e aplauden a rabiar os seus cada
vez madis voluminosos libros.
Caneiro fa para clasico en vida,
mais polo de agora queda en autor
de culto, que non é pouco. Exerce
de outsider e polemiza cos seus co-
legas de profesion, nomeadamente
Santiago Jaureguizar —“un redactor
de escasa lucidez e infimo talento”,
dixo del no seu blog-, mais tamén
Manuel Rivas e Suso de Toro. Porén
€ moi xeneroso co xornal onde escri-
be, tanto na nosa lingua como nesa
que din “comin”, até dicir con infi-
nita desmesura que “non hai nin-
gunha institucién, persoa ou grupo
politico que faga unha defensa mais
tenaz deste pais e dos seus intere-
ses que La Voz de Galicia”. AT asoma
o Caneiro fiel, amigo dos seus ami-
gos, afectuoso e cordial. O escritor
bohemio e amante dos boleros, ma-
sica esa que Garcia Marquez colo-
cou no limite que separa o sublime
e o ridiculo. Esa condicién fronteiri-
za, que o Nobel colombiano aplica-
ba tamén a Cien anos de soledad, va-
lerfa, salvando as distancias, ocea-
nicas neste caso, para cualificar a
escrita de Xosé Carlos Caneiro, e en
particular a sta obra mais recente,

A vida nova de Madame Bovary, pois
toda ela fica nalgln punto interme-
dio do camifio que leva da xenialida-
de ao desastre, e na practica situala
nun ou noutro extremo depende tan
s6 do grao de ‘caneirofilia’ do lector,
que adoraré o seu desatado lirismo
ou escachard de risa ante tanto me-
lindre pretensioso.

Nas primeiras paxinas de A vida
nova de Madame Bovary, a protago-
nista, Hermelinda, foxe dunha vida
triste e gris, sen paixén, xunto a un
home que a engana e cun titulo de
doutora en Literatura Comparada
pendurado da parede. £ “unha idiota
que pasou vinte anos postrada aos
pés do seu marido”, sempre a espe-
ra de que “alguén escribise para ela
un poema de amor”, frases estas que
parecen sacadas dunha novela de
Danielle Steel. Hermelinda cofiece a
Aristide Rocamora, “vendedor de al-
fombras e enciclopedias”, buscador
tamén de seres na procura dun com-
pas que os guie e que acaban con-
fluindo na pensién O Gatopardo, da
que é patroa Aurorita, unha prostitu-
ta retirada con “clase” e “cultura”.

Perdedores, noctambulos e adic-
tos ao amor crlzanse ao longo das
setecentas paxinas dunha novela
chea de referencias literarias que é
Caneiro en estado puro, cunha pro-
sa coidada que parece exixir mais

un recitado que unha lectura, e des-
ta volta quizais cun maior pouso
de humor e optimismo. Unha nova
demostracion da coherencia estilis-
tica dun autor de quen non pode-
mos negar que escribe moi ben iso
que el quere escribir, e que no seu
rexistro € imbatibel: ninguén vai

facer nunca de Caneiro mellor que
Caneiro, igual que lle pasaba a Um-
bral, pofiamos por caso. Que cada
un decida logo se esta Vida nova é
unha obra mestra ou un delirio ro-
manticon; eu, se lles hei de ser sin-
cero, atbpome entre estes Gltimos.
// Martin Pawley



